
Shri Mallari Mahatmyam

శ్రీమల్లారిమాహాత్మ్యమ్ 

ధ్యానమ్ -

హేమామ్భోజప్రవాలప్రతిమనిజరుచిం   చారుఖట్వాఙ్గపద్మౌ
చక్రం  శక్తిం  సపాశం సృణిమతిరుచిరామక్షమాలాం కపాలమ్ ।
హస్తామ్భోజైర్దధానం   త్రినయనవిలసద్వేదవక్త్రాభిరామం 
మార్తాణ్డం  వల్లభార్ధం   మణిమయముకుటం హారదీప్తం భజామః ॥
మకుటమణిమయూఖప్రోజ్ఝితాశేషరత్నం 
విమలశశికలాఙ్కం సున్దరేన్దీవరాక్షమ్   ।
అనుకృతశశితేజః కుణ్డలం  చారుహాసం
ప్రకటదశనశోభానిర్జితానేకహీరమ్   ॥ ౧॥
అభినవమణిముక్తాహారచామ్పేయమాలా
వివిధకుసుమగుచ్ఛైః  శోభివక్షఃస్థలాఢ్యమ్  ।
సఫణపవనభుగ్దోర్దణ్డభూషాభిరామం  
కరడమరునినాదైః  పూరితవ్యోమగర్భమ్ ॥౨॥
త్రిభువనజగదీశం  పీతకౌశేయవాసం
దనుజదహనదక్షం ప్రస్ఫురత్ఖడ్గహస్తమ్    ।
భుజగఫణసుగుప్తైర్భూషణైర్న్యస్తభూషం  
ప్రణతసురకిరీటవ్యాప్తపాదారవిన్దమ్   ॥ ౩॥
సితహయవరపత్రం  హారసమ్భూషితాఙ్గం
పరివృతమతిఘోరైః  సప్తభిః సారమేయైః  ।
కనకగిరిసమాభం నైశచూర్ణాభిరామం 
సకలనిగమగుహ్యం నౌమి మల్లారిదేవమ్  ॥ ౪॥
ఇతి శ్రీమల్లారిమాహాత్మ్యం   సమ్పూర్ణమ్  ।

